
(Gníomhartha neamhreachtacha)

CINNTÍ

CINNEADH CUR CHUN FEIDHME (AE) 2022/381 ÓN gCOIMISIÚN 
an 4 Márta 2022

lena leasaítear Cinneadh Cur Chun Feidhme (AE) 2019/450 a mhéid a bhaineann le foilsiú tagairtí do 
Dhoiciméid um Measúnú Eorpach le haghaidh córas painéal struchtúrach polaistiréine forbartha 

(EPS) treisithe ard-dlúis le haghaidh aonaid fhoirgnimh agus táirgí foirgníochta eile 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) Uimh. 305/2011 ó Pharlaimint na hEorpa agus ón gComhairle an 9 Márta 2011 lena 
leagtar síos coinníollacha comhchuibhithe maidir le táirgí foirgníochta a mhargú agus lena n-aisghairtear Treoir 
89/106/CEE ón gComhairle (1), agus go háirithe Airteagal 22 de,

De bharr an mhéid seo a leanas:

(1) I gcomhréir le Rialachán (AE) Uimh. 305/2011, úsáidfidh Comhlachtaí um Measúnú Teicniúil na modhanna agus na 
critéir a sholáthraítear i nDoiciméid um Measúnú Eorpach, ar foilsíodh na tagairtí dóibh in Iris Oifigiúil an Aontais 
Eorpaigh, chun measúnú a dhéanamh ar fheidhmíocht táirgí foirgníochta a chumhdaítear leis na doiciméid sin i 
ndáil lena mbuntréithe.

(2) I gcomhréir le hAirteagal 19 de Rialachán (AE) Uimh. 305/2011, ar lorg roinnt iarratas ó mhonaróirí ar 
Mheasúnuithe Teicniúla Eorpacha, tá 10 nDoiciméad um Measúnú Eorpach tarraingthe suas agus glactha ag 
eagraíocht na gComhlachtaí um Measúnú Teicniúil.

(3) Na Doiciméid um Measúnú Eorpach a tharraing na Comhlachtaí um Measúnú Teicniúil suas agus a ghlac siad, 
baineann siad leis na táirgí foirgníochta seo a leanas:

— córas painéal struchtúrach polaistiréine forbartha (EPS) treisithe ard-dlúis le haghaidh aonaid foirgnimh;

— maingín foirgnimh ar bhonn painéal comhleanúnach le struchtúr creata miotail;

— balastráid/ráille struchtúrach gloine ar starrmhaidí;

— insliú teirmeach múnlaithe ar an láithreán de chúr de bhunús mianrach;

— ancaire réamhshuiteáilte chun eilimintí aghaidhe coincréite a dhaingniú;

— córas lúibe sreinge chun eilimintí coincréite réamhtheilgthe agus teilgthe ar an láithreán a nascadh;

— maingín le haghaidh simléir chórais a bhfuil a mballa seachtrach déanta de choincréit agus a bhfuil líneálach 
múcháin de chré/cheirmeach acu i gcomhcheangal le líneálach múcháin de phlaisteach nó de mhiotal agus 
ducht breise;

— líneálach, déanta de shnáithíní gloine agus de shubstaintí mianracha agus orgánacha a úsáidtear chun duchtanna 
a athlíneáil chun críocha an aerála;

(1) IO L 88, 4.4.2011, lch. 5.

— córas aerála déanta d’olann charraige agus fásálacha lasmuigh agus laistigh;
— scrídeanna urláir de bhunús stroighne le húsáidí laistigh agus lasmuigh.

(4) Na Doiciméid um Measúnú Eorpach a tharraing eagraíocht na gComhlachtaí um Measúnú Teicniúil suas agus a ghlac 
sí, comhlíonann siad na riachtanais atá le comhlíonadh maidir leis na buncheanglais i ndáil le hoibreacha 
foirgníochta a leagtar amach in Iarscríbhinn I a ghabhann le Rialachán (AE) Uimh. 305/2011. Dá bhrí sin, is 
iomchuí tagairtí na nDoiciméad um Measúnú Eorpach sin a fhoilsiú in Iris Oifigiúil an Aontais Eorpaigh.

(5) Foilsítear liosta tagairtí na nDoiciméad um Measúnú Eorpach le Cinneadh Cur Chun Feidhme (AE) 2019/450 ón 
gCoimisiún (2). Ar mhaithe le soiléireacht, ba cheart tagairtí do Dhoiciméid nua um Measúnú Eorpach a chur leis an 
liosta sin.

(6) Dá bhrí sin, ba cheart Cinneadh Cur Chun Feidhme (AE) 2019/450 a leasú dá réir.

(7) Chun gur féidir na Doiciméid um Measúnú Eorpach a úsáid a luaithe agus is féidir, ba cheart don Chinneadh seo 
teacht i bhfeidhm lá a fhoilsithe,

TAR ÉIS AN CINNEADH SEO A GHLACADH:

Airteagal 1

Leasaítear an Iarscríbhinn a ghabhann le Cinneadh Cur Chun Feidhme (AE) 2019/450 i gcomhréir leis an Iarscríbhinn a 
ghabhann leis an gCinneadh seo.

Airteagal 2

Tiocfaidh an Cinneadh seo i bhfeidhm lá a fhoilsithe in Iris Oifigiúil an Aontais Eorpaigh.

Arna dhéanamh sa Bhruiséil, 4 Márta 2022.

Thar ceann an Choimisiúin
An tUachtarán

Ursula VON DER LEYEN

(2) Cinneadh Cur Chun Feidhme (AE) 2019/450 ón gCoimisiún an 19 Márta 2019 maidir le foilsiú na nDoiciméad um Measúnú Eorpach 
(EADanna) le haghaidh táirgí foirgníochta arna ndréachtú chun tacú le Rialachán (AE) Uimh. 305/2011 ó Pharlaimint na hEorpa agus 
ón gComhairle (IO L 77, 20.3.2019, lch. 78).

IARSCRÍBHINN 

San Iarscríbhinn, cuirtear isteach na rónna seo a leanas in ord seicheamhach de réir ord na n-uimhreacha tagartha:

“340287-00-0203 Córas painéal struchtúrach polaistiréine forbartha (EPS) treisithe ard-dlúis le haghaidh aonaid 
foirgnimh”

“340452-00-0204 Maingín foirgnimh ar bhonn painéal comhleanúnach le struchtúr creata miotail”

“090040-00-0404 Balastráid/ráille struchtúrach gloine ar starrmhaidí”

“041561-00-1201 Insliú teirmeach múnlaithe ar an láithreán de chúr de bhunús mianrach”

“333220-00-0601 Ancaire réamhshuiteáilte chun eilimintí aghaidhe coincréite a dhaingniú”

“332589-00-0601 Córas lúibe sreinge chun eilimintí coincréite réamhtheilgthe agus teilgthe ar an láithreán a 
nascadh”

“060013-00-0802 Maingín le haghaidh simléir chórais a bhfuil a mballa seachtrach déanta de choincréit agus a 
bhfuil líneálach múcháin de chré/cheirmeach acu i gcomhcheangal le líneálach múcháin de 
phlaisteach nó de mhiotal agus ducht breise”

“360032-00-0803 Líneálach, déanta de shnáithíní gloine agus de shubstaintí mianracha agus orgánacha a úsáidtear 
chun duchtanna a athlíneáil chun críocha an aerála”

“360001-01-0803 Córas aerála déanta d’olann charraige agus fásálacha lasmuigh agus laistigh”

“190019-00-0502 Scrídeanna urláir de bhunús stroighne le húsáidí laistigh agus lasmuigh”.

